

سینٹ کی خالی نشستوں پر بیک وقت انتخاب
دستور اور قواعد میں یہ بات واضح طور پر موجود ہے کہ سینٹ کے انتخاب میں متناسب نمائندگی کے اصول پر صوبائی اسمبلی کے ارکان انتخاب کریں گے۔ ایک ایک سیٹ پر الگ الگ انتخاب، دستور کے الفاظ اور روح کے منافی ہو گا اور یہ اسمبلی میں پائے جانے والے مختلف سیاسی رجحانات کو سینٹ کے انتخاب میں نمائندگی سے محروم کر دے گا ایسا اقدام واضح طور پر سینٹ کی مستقبل کی ہیت ترکیبی کو متاثر کرے گا۔ اور سینٹ بحیثیت ادارہ اور صوبہ سرحد ، دونوں کے مفاد کے منافی ہو گا۔ چنانچہ ہماری یہ تحریک ایک بڑے ہی اہم دستوری اور قانونی مسئلے سے متعلق ہے۔ یہ بات درست ہے کہ انتخابات ہو چکے ہیں اور ہمارے دو معزز بھائی منتخب ہو کر حلف لے چکے ہیں۔ ہمیں ان کی ذات پر کوئی اعتراض نہیں۔ یہ ایک مستقل مسئلہ ہے اور یہ موقف کہ الیکشن اس وقت ہو چکا ہے اس لیے اس پر بحث لاحاصل ہے، درست نہیں۔ اس بنیادی مسئلے پر ایک پالیسی کے طور پر فیصلہ ہونا چاہیے۔ اس ضمن میں اگر دستور کی دفعہ نمبر (۲) ۵۹ کا مطالعہ کیا جائے تو اس میں یہ لکھا دکھائی دیتا
ہے
“59. (2) Election to fill seats in the Senate allo- cated to each Province shall be held in accordance with the system of proportional representation by means of the single transferable vote."
(سینٹ میں ہر صوبے کے لیے متعین نشستوں کو پر کرنے کے لیے انتخاب واحد قابل انتقال ووٹ کے ذریعے متناسب نمائندگی کے نظام کے مطابق کیا جائے گا۔)
حکومت نے سینٹ کی دو خالی نشستوں پر دستور کی رو کے مطابق متناسب نمائندگی کی بنیاد پر انتخاب کروانے کی بجائے الگ الگ نشست پر انتخاب منعقد کرایا اس پر پروفیسر خورشید احمد کا اظہار خیال ۔ ۱۷ جنوری ۱۹۸۹ء

سینٹ ایک نہایت منفرد ادارہ ہے اس کی حیثیت وفاق کے مفاد کو محفوظ رکھنے والے ادارے کی ہے۔ قومی اسمبلی کا انتخاب انفرادی ممبروں کے حلقہ انتخاب کی بنیاد پر ہوتا ہے۔ اور ہر صوبے سے آبادی کے تناسب سے ارکان منتخب ہوتے ہیں۔ لیکن سینٹ میں تین غیر معمولی چیزیں ہیں جنہیں ایک دوسرے سے جدا نہیں کیا جاسکتا۔ اور اگر ان کو ایک دوسرے سے جدا کیا
گیا تو وہ سینٹ کی ہیت ترکیبی، اس کے مزاج اور اس کے کیریکٹر کو متاثر کریں گی۔ ان میں پہلی چیز یہ ہے کہ سینٹ میں وفاق میں شامل چاروں صوبے مساوی نمائندگی رکھتے ہیں۔ پنجاب جو ملک کی سب سے بڑی آبادی کی نمائندگی کرتا ہے اور بلوچستان جہاں ملک کی آبادی کا صرف تین فیصد ہے، دونوں اس میں برا بر ہیں۔ اس لیے کوئی ایسی چیز جو اس کو متاثر رہیں۔ ام کرے وہ سینٹ کے کیریکٹر کو متاثر کرے گی۔ اس کا دوسرا بنیادی اصول یہ ہے کہ اس میں صوبائی اسمبلیوں اور ملک کی سیاست میں پائے جانے والے تمام مکاتیب پائے لکھی تمام سیاسی عناصر اور تمام سیاسی رجحانات کی نمائندگی ہو۔ یہاں کسی سادہ اکثریت کے اصول پر انتخاب نہیں ہوتا۔ ورنہ ایک صوبے میں جس پارٹی کو اکثریت حاصل ہے جودہ کی چودہ عمومی سیٹوں پر اسی کے آدمی آجائیں گے۔ لیکن یہاں مناسب نمائندگی کا اصول رکھا گیا ہے تاکہ صوبے میں جو بھی رجحانات پائے جاتے ہیں ان سب کی نمائندگی اس میں ہو۔ اسی وجہ سے متناسب نمائندگی کا اصول رکھا گیا ہے۔
اور پھر تیسری بنیادی چیز یہ ہے کہ اس میں عمومی حلقہ نیابت اور ٹیکنو کریٹس کے حلقہ انتخاب کو الگ الگ کیا گیا ہے لیکن ان دونوں میں بھی انتخاب متناسب نمائندگی ہی کی بنیاد پر ہے۔ ہر مکتب فکر کا اس طریقے سے سے سینٹ میں منتخب ہونا، دراصل سینٹ کا لازمی حصہ ہے اس کے بغیر سینٹ کا کیریکٹر مجروح ہوتا ہے۔ اب صورت حال یہ ہے کہ اگر دو سیٹیں کسی ایک صوبے سے خالی ہوتی ہیں اور آپ ان کا انتخاب ایک ساتھ کرتے ہیں تو اس کے نتیجے میں صوبے میں اکثریتی اور اقلیتی یعنی اپوزیشن پارٹی، دونوں کا ایک ایک نمائندہ آئے گا، اور متناسب نمائندگی کی بنیاد پر دستور کا اصل مقصد پورا ہو سکے گا۔ لیکن اگر آپ یہ انتخابات الگ الگ کرتے ہیں تو ضمنی انتخابات میں آپ مناسب نمائندگی کو ختم کر دیتے ہیں اور بر سر اقتدار پارٹی محض اپنی اکثریت کی بنیاد پر ہر سیٹ جیت سکتی ہے، جو دستور کے خلاف ہے۔ اس لیے اس مسئلے پر ایک واضح فیصلہ سامنے آنا چاہیے اور یہ بات آئندہ کے لیے طے ہو جائے کہ جب بھی ایوان کی ایک سے زیادہ نشستیں خالی ہوں گی، ان پر انتخاب بیک وقت ہو گا۔ اور دستور کے مطابق متناسب نمائندگی کی

ہو
یاد پر جوگا اسی طرح در اصل سوٹ کا حقیقی تلفظ مکی ہے ورنہ ہم اس کے اور اس صوبے کے ہے۔ استحقاق کو، جس کی نمائندگی کی جارہی ہے، مجروح کریں گے۔
(وزیر مدل کی تقریر کے بعد )
محترم وزیر مدل نے جس سپرٹ اور جس انداز میں اس مسئلے پر اظہار خیال کیا ہے اس کا خیر مقدم کیا جانا چاہیے۔ جمہوریت کی روح یہی ہے کہ ہم دلائل کی بنیاد پر اور جو بھی دستوری اور قانونی تقاضے ہیں ان کو سامنے رکھ کر معاملات کا جائزہ لیں۔ اگر ان کی حکومت نے اس معاملے میں کوئی مداخلت نہیں کی ہے تو ہم اس چیز سے واقف نہیں ہیں۔ دستور کے تحت الیکشن کمیشن کی ذمہ داری ہے کہ جب کوئی سیٹ خالی ہو تو وہ اس کو پر کرے لیکن دوسری طرف یہ بھی ایک حقیقت ہے کہ اسی دستور میں انتخاب کے طریقے کے بارے میں بھی کچھ چیزیں بھی گئی ہیں صدر کا انتخاب چونکه ۱۲ تاریخ کو ہو گیا تھا، ۱۳ کو ان کے حلف لیتے ہی یہ سیٹ خالی ہو گئی اور اس کے اور پہلی سیٹ کی آخری تاریخ کے درمیان پورے گیارہ بارہ دن کا فرق موجود تھا۔ دستور میں کہیں یہ نہیں ہے کہ کسی انتخاب کو آپ لاذاً تیسویں دن تک مؤخر کریں بلکہ یہ ہے کہ تیس دن کے اندر اندر انتخاب ہو جانا چاہیے۔ دوسرے الفاظ میں دونوں سیٹوں کا انتخاب ۲۲ تاریخ کو ہو سکتا تھا، وہی حلقہ انتخاب ہے وہی منتخب کرنے والے ہیں اس میں کوئی انتظامی مسئلہ موجود نہیں تھا۔ اور اس طرح دستور کا دوسرا تقاضا پورا ہو جاتا جس کی خلاف ورزی ہوتی ہے۔
یہاں مقصد کسی کی مذمت کرنا نہیں ہے بلکہ اس ایوان کے بارے میں آئین کا جو نظام ہے اس کا تحفظ ہے اور اس سلسلے میں ایوان کا یہ فرض ہے کہ وہ الیکشن کمیشن کو بھی اس کی پوری آزادی کے باوجود پورے احترام کے ساتھ متوجہ کرے کہ جب بھی کسی صوبے میں ایک سے زیادہ نشستیں کسی ضمنی الیکشن میں خالی ہو گئی ہوں تو جہاں وہ تیس دن کی دستوری شق کا احترام کرے وہیں مناسب نمائندگی کا بھی احترام کرتے ہوئے اس امکان اور گنجائش کو پیش نظر رکھے کہ ان دونوں کو بیک وقت پورا کیا جاسکے۔ دستور کے اصول کے مطابق دستور کی دو شقوں کے درمیان بظاہر کوئی مشکل پیش آرہی ہو تو پھر وہ راستہ اختیار کیا جاتا ہے جس سے دونوں کے تقاضے پورے ہو سکیں اور یہ ہی ہمارا مقصد ہے۔

